
MØTEprotokoll.

Kommunestyret
Møtestad:
KOMMUNESTYRESALEN, STOREBØ



Møtedato:
11.05.2009
Kl: 15.00

Tilstades på møtet:

	Medlemar:
	Helge Andre Njåstad, Jostein Blænes, Renate Møgster Klepsvik, Kjetil Østervold, Olav Njåstad, Øystein Østervold, Narve Møgster, Morten Storebø, Ingunn Berge Vik, Julie Solbakken, Kurt Frank, Arne Kalve Klepsvik, Ove Fagerbakke, Andreas Risøy, Edvard J. Stangeland, Ingrid Vågen Duesund, Christian Halstensen og Torfinn Grav.  

	Forfall:
	Helge Otterå, Ronald Persen, Jane Stangeland.  

	Varamedlemar:
	Grete Hammervold, Ellen Scisly, Ingrid Møgster Bjånesøy.  

	Frå adm. (evt. andre):
	Rådmann Rolf Nøstdal, Kontorsjef Steinar Hole, Helse- og sosialsjef Arve E. Sunde og nestleiar Osk Astrid N. Fagerbakke  

	
	

	Innkalling:
	Ingen merknader  

	Merknader:
	Ingen merknader  

	Handsama saker:
	Saksnummer:   


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 11.05.2009

______________________      ______________________      ______________________

Helge Njåstad


   Christian Halstensen                 Ellen Scisly

Ordførar

0047/09
MØTEBOKA FRÅ MØTE 30.03.2009 

Handsaming: 

Merknader frå Helge Otterå til sak om rabattordning – påfylling ferjekort var ikkje teke med i møteboka.  
Vedtak:

  Møteboka frå møte i kommunestyret 30.03.2009 vert godkjent med merknad.  
0048/09

UNDERSKRIVING AV  MØTEBOKA 

Vedtak:

  Til å skriva under møteboka saman med ordførar vert valde:

Christian Halstensen og Ellen Scisly  
0049/09

POLITISK KVARTER 

Handsaming: 

Ordføraren orienterte om:

- fokus på handelsnæringa i kommunen

- oppdatering på folketalsutvikling og fødselstal

- info om nytt initiativ med velkomstbrev til alle tilflytta austevollinger

- båtplassprosjekt i Indreholmen – orientering om status og samarbeid mellom kommunen og 

  Flyfisk AS

- Eidsbøen bufelleskap – blir bygd ut for 500.000,- til sommaren

- Barnetun i Kolbeinsvik – sak til neste møte

- Vinnes skule – orientering om skriv frå rektor – sak kjem på neste møte

- Rekneskap 2008 levert – overskot til kommunen på 8.968.598,50

Viktige datoer innanfor møte / kultur: 

29. mai – besøk av fiskeridirektoratet, gjeld sak om hummarbeite på Sandtorv.

1. og 2. september – møte og middag med den nye kystdirektøren

1. juni – veteranbåttreff i Torangsvåg.

14. juni – konsert på Marstein fyr (alt. ved dårleg vær Storekalsøy kyrkje).

16. juni – Kongeparet besøker Austevoll

19. juni – Bakkasund ”Haraball på ferjo”

7. august – Bjørn Eidsvåg

21. – 23. august – kystsogevekene

Spørsmål frå Jostein Blænes:

Austevoll kommune bør ha fokus på lærlingplasser, bør etablerast lærlingplasser innanfor helse- og sosial, skule- og undervisning og ellers i administrasjonen.

Svar frå rådmannen:
Viktig med lærlinger og at kommunen er ein lærlingbedrift.  Det vil bli føreteke overføringer innanfor budsjettet til avdelinger som har lærlinger.  Bør styrkast under neste års budsjetthandsaming.

Merknader frå ordføraren:

Enig med rådmannen sitt svar, i tillegg bør det lagast strategi på lærlingane sitt behov.  Ordninga bør bli meir fleksibel, kommunen bør ha fokus på dette.

Spørsmål frå Grete Hammervold:
Austevoll kommune har utdanna sjukepleiarar og eit vilkår er at dei skal arbeide i kommunen i 3 år.  Nokre av desse går likevel over i andre stillinger i kommunen.  Er det ikkje uklokt av kommunen å nytta midler til dette når økonomien innan helse- og sosial er så dårleg.

Svar frå helse- og sosialsjefen:
Tilsette som får stønad til sjukepleiarutdanning har ei bindingsavtale på 2 år.  Nokre av desse har likevel søkt seg over i andre stillinger innan administrasjonen og dette er innanfor avtalen.

Desse stillingane er stillinger der det kan vera nyttig å ha sjukepleiefagleg utdanning.
Vedtak:

Vert lagt ved møteboka.  
  
0050/09

REFERAT OG MELDINGAR 

Handsaming: 

Det vart lagt fram følgjande dokument i saka:

Bergen og Omland friluftsråd – årsrapport 2008

Rekneskap 2008

Austevoll næringsråd – brev om at næringsrådet stadfester å påta seg kostnad på kjøp av ordførarkjede.  
Vedtak:

  Vert lagt ved møteboka.  
0051/09

GNR. 30 BNR. 6 BAKKASUND - SØKNAD OM FRITAK FRÅ EIGEDOMSSKATT 

Handsaming: 

Renate Møgster Klepsvik kom til møte.

Desse var ugild under handsaming av saka:  

Helge Andre Njåstad, Edvard Johannes Stangeland, Kjetil Østervold og Julie Solbakken

Setteordførar:  Øystein Østervold  
Vedtak:

  

  Austevoll kommunestyre har vurdert klage om fritak for eigedomsskatt for gnr. 30 bnr. 6 i Austevoll, og finn utfrå ei samla vurdering at bygningane på eigedomen ikkje kjem inn under omgrepet historisk verdi i eigedomsskattelova § 7 b.

Søknaden om fritak kan såleis ikkje imøtekomast.

0052/09

BUDSJETTKONTROLL 2009 HELSE- OG SOSIALETATEN 

Vedtak:

1.  Austevoll kommunestyre syner til tenesteutvalet sitt vedtak i sak 0024/09 og sender saka 

     over til rådmannen.

2.  Austevoll formannskap bed om at det vert lagt fram sak om konsulent for gjennomgang av 

     drift- og økonomi innan pleie- og omsorgsektoren.
  
0053/09

INNLEIGE AV EKSTERN KONSULENT FOR GJENNOMGANG AV DRIFT OG ØKONOMI I PLEIE- OG OMSORGSEKTOREN

Handsaming: 

Tilleggsframlegg frå ordføraren:

”Austevoll kommunestyre føreset at arbeid som kontrollutvalet har igong vert samordna.”
Det vart røysta over rådmannen si tilråding som vart samrøystes vedteke.

Det vart deretter røysta over tilleggsframlegg frå ordføraren som vart samrøystes vedteke.

Vedtak:

  Austevoll kommunestyre gjev formannskapet fullmakt til å godkjenna avtale om innleige av ekstern konsulent for:

1. å analysera tenestenivå, ressursbruk og budsjettrealismen (2009) innan pleie- og omsorgstenestene i forhold til lovfesta krav til tenesteyting, og 

2. å vurdera konsekvensar og innsparingspotensiale som ligg i ei eventuell samling av sjukeheimsdrifta/heildøgnstilbodet innan eldreomsorga på Storebø.

Kostnadene til konsulent vert å dekkja ved redusert avsetjing til nedbetaling av oppsamla underskot.

  Austevoll kommunestyre føreset at arbeid som kontrollutvalet har igong vert samordna.
0054/09

PROSJEKT - AUKA BUSETJING PÅ MØKSTER 

Vedtak:

  Austevoll kommunestyre er positiv til Møkster BU for sikre fleire innbyggjarar på Møkster.

Kommunestyret er positiv til å gjennomføra prosjektet i kommunal regi med følgjande  

atterhald/føringer:

· Prosjektet får tilsagn om finansiering i Husbanken over 50 år.

· Møkster BU leiger bygga frå kommunen i låneperioden og betaler kommunen sine utgifter knytta til betjening av lånet.

· Mva-kompensasjon i prosjektet vert tilført prosjektet på same vilkår som kommunal utbygging av bustadfelt.  Atterhald om revisjonen sin godkjenning av opplegget med mva-kompensasjon.

· Om Møkster BU ikkje lenger kan betjene leigeavtala skal avtalen mellom Møkster BU og Austevoll kommune vera utforma slik at kommunen er sikra å få attende sine utlegg.

· Møkster BU har vedlikehaldsansvaret for bygningane i leigeperioden og må leggje inn margin på husleiga til å dekke slike kostnader.

· Fylkesmannen sin godkjenning av dette opplegget.

· Møkster BU må sikre båtplasser til bygga.

  
0055/09

SAMFUNNSBÅT I AUSTEVOLL 

Vedtak:

  

  Austevoll kommunestyre vedtek å ta initiativ overfor Hordaland fylkeskommune med sikte på å få ein samfunnsbåt i ruta i Austevoll som og kan ta bilar i tillegg til passasjerer og gods. Det er ein forutsetnad at det vert ein forbetra ruteproduksjon i høve dagens tilbod. Austevoll kommune kan akseptera lågare fart på ruta såfremt tilbodet i sum vert betre.
0056/09

HYTTERENOVASJON PÅ SANDTORV 

Vedtak:

  

  Austevoll kommunestyret har vurdert saka og godkjenner at øya Sandtorv får endra rutiner for bosslevering av hushaldsavfall ved at det vert plassert eigen kontainer på Sandtorv kai som vert henta av tilbringarbåten.

Meirkostnader ved ei eventuell endring skal belastast hyttefolket på Sandtorv.

Det vert teke atterhald om dette lar seg gjennomføra av tilbringarbåten.  
0057/09

GEBYR PÅ BUSSKORT 

Vedtak:

  

  Austevoll kommunestyre vedtek at det vert innført eit gebyr på kr. 50,- for utskriving av nye busskort til skuleelevar som har mist busskortet sitt for 3. gong.  Gebyret skal tilfalla vedkomande skule.  
0058/09

AVLASTNINGBUSTAD 

Handsaming: 

Framlegg frå ordføraren:  
”Saka vert utsett til neste møte.

Grunngjeving:

Austevoll kommunestyre viser til at det har vore dialog mellom kommunen sin leiing og grunneigar Oddvar Stangeland i høve Stangeland sine planar om eit gjestehus på Stolmen. Stangeland er open for å drøfte med kommunen eit OPS prosjekt der avlastningsbehovet for kommunen kan løyast i privat regi i konseptet Stangeland planlegg / bygg ut.

Kommunestyret understrekar viktigheten av å få på plass eit tilbod snarleg i Austevoll. Private løysingar som er minst like gode eller betre enn offentlege må alltid vurderast. Dette private alternativet vil kunne vera på plass i løpet av 2009. 

Å plassere eit slikt tilbod i dette miljøet der det er hestar på garden, oppvarma basseng tilpassa funksjonshemma (5000,- av kulturmidlane til dette i fsk) og ballbinge (10.000,- til det av kulturmidlane) vil vera bra for målgruppa for tenesta.
Kommunestyre forventar at dialogen om dette vert gjort raskt slik at kommunestyret til neste møte kan vurdere det alternativet opp mot alternativet på tidelegare Bekkjarvik bufelleskap som alt er utgreia.”
Det vart røysta over framlegget frå ordføraren som vart samrøystes vedteke.

Vedtak:

Saka vert utsett til neste møte.

Grunngjeving:

Austevoll kommunestyre viser til at det har vore dialog mellom kommunen sin leiing og grunneigar Oddvar Stangeland i høve Stangeland sine planar om eit gjestehus på Stolmen. Stangeland er open for å drøfte med kommunen eit OPS prosjekt der avlastningsbehovet for kommunen kan løyast i privat regi i konseptet Stangeland planlegg / bygg ut.

Kommunestyret understrekar viktigheten av å få på plass eit tilbod snarleg i Austevoll. Private løysingar som er minst like gode eller betre enn offentlege må alltid vurderast. Dette private alternativet vil kunne vera på plass i løpet av 2009. 

Å plassere eit slikt tilbod i dette miljøet der det er hestar på garden, oppvarma basseng tilpassa funksjonshemma (5000,- av kulturmidlane til dette i fsk) og ballbinge (10.000,- til det av kulturmidlane) vil vera bra for målgruppa for tenesta.
Kommunestyre forventar at dialogen om dette vert gjort raskt slik at kommunestyret til neste møte kan vurdere det alternativet opp mot alternativet på tidelegare Bekkjarvik bufelleskap som alt er utgreia.
  
0059/09

ORGANISERING AV VAKTMEISTERTENESTA VERBALFORSLAG BUDSJETTVEDTAK 2009

Handsaming: 

Renate Møgster Klepsvik var ugild under handsaming av saka.  
Vedtak:

  Austevoll kommunestyre går ikkje inn for ei endring i organisering av vaktmeistertenesta med dagens ressurstilgang. Overgong til arbeidslag vil vera både administrativt, fagleg og økonomisk ressurskrevjande. 
  
Rett utskrift:
Astrid Norunn Fagerbakke

